
Pfaff Albrecht von Vaihingen schenkt dem Predigerkloster in Pforzheim sein
Haus in Vaihingen zu einer Herberge, die darauf von den Grafen von

Vaihingen gefreit wird.

Ohne Ortsangabe, 1294. Juni 9.

In gotes namen. Amen. Allen den, die disen brief sehent lesent oder horent
lesen, tun ich pfaf Albreht von Vaihingen kunt, daz ich mit vriem willen durch
miner sei hail han gegeben min hús ze Vaihingen den Predieren von Phorzhain
und allen Predieren ir ordens zů ainer ewigen herburge. Dar uber wir grave
Cunrat und grave Hainrich von Vaihingen mit unserre burgae re gunst und
willen vergehen ŏch an disem brieve, daz wir abe lazen an disem vor genantem
huse daz gebot, svaz húser man gaistlichen lúten gae be, daz sie diu verkŏfen
solten in aines jars vriste, dez usgenumen, svaz lúte ane die Prediere in dem
vor genantem húse wonent, die nah der stete rehte dienen sulnt, daz die nah
der stete rehte dienen ane alle gevae rde. Daz aber unser herren die Predier
nieman muge geirren an dem vor genantem húse und hofstat zů ainer ewiger
herburge, dar uber geben wir grave Cunrat und sin bruder grave Hainrich
von Vaihingen in disen brief mit unsern insigeln gevestent fur uns und für
unser nahkumen. Dirre dinge sint gezúge: Dietmar von Vaihingen,1 Anshelm
von Tamme, Ber. Sotelli, Cunrat Svan und Burkarht der Zvirbeler burger
und rihter von Vaihingen.

Diz geschach, do von gotes geburte waren tusent zvaihundert nunzik und vier
jar, an der mitwochen nah pfinchsten.

—

Textabdruck folgt dem Original.

Siegel abgegangen.

1Vorlage: Vaihr.

